REZIME RADA

Obrada muljeva iz procesa za prečišćavanje otpadnih voda u zavisnosti od načina obrade i konačne dispozicije može iznositi i do trećine od ukupnih troškova za prečišćavanje otpadne vode. Korištenje ovih muljeva kao i drugih gnojiva iz sekundarnih sirovina u poljoprivredi predmetom su kontraverznih diskusija već dugi niz godina.

Osnovni cilj u ovom radu je bio da se odrede fizičko-hemijske i mikrobiološke osobine mulja te na osnovu kvaliteta mulja utvrdi da li postoji mogućnost njegovog korištenja u procesu kompostiranja i dalje primjene u poljoprivredi.

Istraživanjem je utvrđeno da kompostiranje predstavlja jedno od mogućih rješenja zbrinjavanja mulja u tvornici „Natron-Hayat“. Nakon što se provede obrada i kondicioniranje mulja, možemo ga iskoristiti u proizvodnji komposta odnosno u poljoprivredne svrhe. 

Za proizvodnju komposta se preporučuje korištenje mulja iz sekundarnog taložnika odnosno viška mulja nakon biološke obrade otpadnih voda. Dnevne količine ovog mulja se procjenjuju na oko 10 tona.

